
   

 

 

 

 

 

 

 

Kavamatkunnin Tuhaqtitaujuqhaq 

 

Haalatiirnirmi Ikajuutikhat: Ihumagilugin Niuvirniit 

Aullaqtirvia Ublua:  Tisaiba 16, 2025 
Nutqarvikhaa Ublua: Tisaiba 22, 2025 
Nunavunmi-tamaat 90 sec 

Quviahuutigilugin haalatiirniit maniit ihumagittiarlugin. Nunalingni Pivikhaqautikkut 

Havagvianin una niuvvaaliqirnirnun havagvia akhuuqtait Nunavunmiutat pihimaquplugin 

hapkuat haalatiirnirmi ikajuutikhat itqumalugin quviahuutigilugillu quviahungniq. 

Ihumagilugin niurvirniit ikajuqtaaqtaatin quviahuutigilugin haalatiirniit. Piliurlutin manikkut 

aturutikhamik, piliurlutin qanuriliurutikhamik, maliklugu quviahuklutillu manikkut 

ihumaalungnaittumik haalatiirutinik.  

• Ulapqilutin aittuutinik-tuniuqhaidjutkkut ulapqidjutimik: Ulapqiudjuti imaatun 

Secret Santa-mik alianaqtuq hiamitiriami haalatiirutini quviahuutinik akikittumik. 

• Piliurlutin niuvirnirnun kiklikhamik: Uqaqatigilugin hivuagun ilagiiktuni 

ilannanilu mighaagun piliurnirmik niuvirnirnun kiklikhamik aittuutikhanun. 

• Piliurluni titiraqhmajunik pidjuqaqtumik naunaiqhimajumik manikkut 

atuqtakhamik: Naliinnun aittuutikhanik, pinniqutikhanun haalatiimiluunniit 

niridjutikhanun, titiraqlutin naunaitkutikhanik maliklugulu. 

• Atuqlugin maniinnait: Aturuiqlugin ajurnaittun alrujaqtuqtun akilirutit. Pilugu 

manikkut aturutikhat avguqlugulu titiraqhimajuni puukhanun naliinnun 

akilirutikhanik ikajuutikhaq akiliqtuivallaarnaittumik. 

• Ikajuutingnik tunilutit: Tuniudjutiqatigiikhimaittukkut akiqaqtunik aittuutinik, 

tuniniaqhimalutin ikajuutingnik imaakiaq nutaqqiqinirnun, pamiqhimajunik 

huradjanik munaridjutainnik, iglumi halummaqhinirnun aputaijainirnulluunniit.  

• Aittuutiffaarutikkut: Piqaruvin atuqtauhimaittunik hunanik huli nakuujun, 

ihumagilutin tunijaami kinamun qujaginiaqtaa. 

• Aitturniq: Ihuaqhailutin katimajukkut aittuutinik ukununga nunallaami 

havagvigijaujumi nunallaarni. 

• Piliuttiarlutin: Inungmin piliuqtauhimajun aittuutit ihumagittiarutaujun 

quviagijauqpiaqtullu. Ikajuqtaaqtatillu nunallaami piliuqtiit maliklugulu manikkut 

aturutikhat. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 
 

• Aittuutikkut niuvirutikhat: Ajurnaittukkut maligiami manikkut aturutikhat huli 

tuniutinirnun inungnun qanuriliurutikhamingnun pijaamingnik ihariagijamingnik 

pijumajamingnikluunniit. 

### 

Tuhaqtipkainirnun Uqarvigijakhat: 

 
Kira Dorward 
Atan’ngujaq, Tuhaqtipkaijini 
Nunallaani Pivikhaqautikkut  
867-975-7834 
kdorward@gov.nu.ca 

 

http://www.gov.nu.ca/
mailto:kdorward@gov.nu.caA

